Hernaniko " Udala

Hernaniko Udaleko Osoko Bilkurak 2024ko apirilaren 30ean egindako bilkuran, besteak beste, honako erabaki
hau hartu zuen:

OINEZKOEN ETA IBILGAILUEN ZIRKULAZIO ETA LEGE HAUSTEENGATIK ISUNAK ARAUTZEN DUEN ORDENANTZAREN ALDAKETA
HASERAKO ONARPENA

Azalpena

2006ko martxoaren 30eko Hernaniko Udaleko Udalbatzarrak "Oinezkoen eta Ibilgailuen Zirkulazioa eta
Trafiko Lege hausteengatik isunak arautzen zuen Udal Ordenantza" onartu zuen eta 2006ko
ekainaren 16an Gipuzkoako Aldizkari Ofizialak argitaratu ostean indarrean sartu zen hurrengo egunean.
Ordutik, isun arinen ordainketak % 90eko murrizketa du baldin eta isun zigorra lege-haustea egin ondoko
hiru lan egunen epearen barnean ordaintzen bada (betiere lege-haustea arina izan bada). Isun hauek
ordaintzeko aukera Udaltzaingora zabaldu zen eta bai diruz eta bai datafonoaren bidez herritarrek
ordaindu ahal izan dute gurean.

Ordainketa sistema honek hainbat arazo sortu ditu Udaltzaingoan :

1. Azken lau urteotan, urtero, 1700-2000 herritar hurbildu dira Udaltzaingora isunak ordaintzera.
Udaltzaingoaren zereginetan eragin zuzena du hainbeste herritarri arreta hau ematea.

2. Isunak txartelaren bidez zein dirutan ordaintzeko aukera izan dutelako hurbildu dira gurera.

3. Azken aldaketen arabera banketxetan eta Herritarren Harrera Zerbitzuaren bulegoak dira
ordainketarako leku bakarrak.

4. Ordaindutako isunen kudeaketak ez du berme osorik udaltzain guztion eskutik pasatzen
baitira datafonoarekin ordaindutakoen agiriak eta dirutan eskuz ordaindutakoak.

5. Agiri eta diruak egunero jaso eta kontrolatzea eta ondoren bilketa sailera egunero eramatea,
jasotako guztia fiskalizatzeko modu eraginkorrena ez dela frogatu du equngo kobrantza
sistemak.

6. Diru bilketa honek kontabilitate paralelo bat mantentzea suposatzen du eta berme osorik
gabe egiten den prozesua da. Horrela azaldu zaigu Kontu-hartzailetza sailetik eta kudeaketa
berri baten beharra azpimarratu du sail honek. Hau da, gainerako isunen kudeaketa sisteman
integratzea isun arin hauen kudeaketa.

7. Bide batez, isun arinek proposatutako zigor ekonomikoaren kantitatea ez da eraginkorra eta duela
hamazazpi urte onartutako tarifa equneratzeko beharra ikusten dut. Isun arinen oinarrizko
isuna 80 eurokoa izanik, % 90eko murrizketa aplikatuz, 8 eurokoa da ordaindu beharrekoa
gaur egun.

8. Proposamen berri honen arabera, isun arin guztien oinarrizko tarifa 40 eurokoa izatera pasatuko da
eta quztiek % 50eko murrizketa izango dute. Aldaketa honek isun arin guztiak 20 eurotan finkatuta
utziko ditu aipatu murrizketa legeak ezartzen duen epean ordaintzen den kasuetan.

Kontutan hartu da Antolaketa batzordeak 2024ko apirilaren 25ean aho batez emandako irizpena
Horiek horrela HERNANIKO OSOKO BILKURAK aho batez erabaki du

Hasierako onespena ematea honako ordenantza honen aldaketari: “Oinezkoen eta ibilgailuen zirkulazioa eta
trafiko lege-hausteengatiko isunak arautzen dituen udal-ordenantza”; hurrengo aldaketak izango dituena:

Lehena.- Isun arinetan lehenengo 5 equnetako %90 ordainketa murrizketa baliogabetzea.
72.artikuluan ondorengo testua onartzea:

XIII TITULUA. SANTZIO JARDUNBIDEA

I. KAPITULUA. ADMINISTRAZIO JARDUERAZ

72. artikulua. Isunak ordaintzea

2.- Ordainketa deskontua aplikatuko zaie arau-hauste arin quztiei eta ondorioz, isun arinek % 50eko
murrizketa izango dute isunaren zenbatekoaren gainean baldin eta 20 egun naturaleko epean
ordaintzen badira, jakinarazpena jaso eta hurrengo equnetik hasita. Aipatu murrizketarekin aurrez
ordaintzeak honako ondorioak ekarriko ditu:

a) Alegazioak aurkezteari uko egitea. Alegaziorik eginez gero, ez aurkeztutzat joko dira.
b) Ordainketa egiten den egunean prozedura amaitu egingo da.

¢) Administrazio-bidea amaitutzat emango da eta administrazioarekiko auzien jurisdikzioaren
aurrean bakarrik jarri ahal izango da errekurtsoa.

3.- Zigorra irmo bihurtu eta hogei egun balioduneko epean, isunaren zenbaki nominala ordaindu
ahal izango da.

4.- Aurreko idatz-zatian adierazitako epea amaitu eta isuna ordaindu ez bada, ordainarazpena
premiamendu-prozeduraren bidez egingo da, eta dagozkion errekarguak ezarriko dira.

Bigarrena.- Eranskina: Trafikoko arau-hausteak eta dagozkien isunak atalean A kalifikazio duten
isunen zenbatekoa aldatzea.

A kalifikazioko isun guztien (isun arinen) zenbatekoa 40 € izatea proposatzen da.

Toki-korporazioko hautetsiek erabaki hori hartu dute Toki-Araubidearen Oinarriak arautzen dituen apirilaren
2ko 7/1985 Legearen 49.a) artikuluan eta Euskadiko Toki Erakundeei buruzko apirilaren 2ko 2,/2016 Legearen
25.1 eta 25.3 artikuluetan xedatutakoaren arabera. Era berean, kontuan hartu behar da toki entitateen
antolaketaren, funtzionamenduaren eta araubide juridikoaren gaineko erregelamenduaren 206. artikuluan
xedatutakoa.

Toki-araubidearen oinarriak arautzen dituen apirilaren 2ko 7/1985 Legearen 49.b) artikuluan eta Euskadiko
Toki Erakundeei buruzko apirilaren 7ko 2/2016 Legearen 50.1 eta 62. artikuluetan ezarritakoaren arabera,
espedientea jendaurrean jartzen da eta interesatuei entzunaldia ematen zaie hogeita hamar equn baliodunez,
egoki iritzitako alegazio, erreklamazio eta iradokizunak aurkeztu ahal izan daitezen.

Alegaziorik, erreklamaziorik edo iradokizunik aurkezten ez bada, behin-behineko onarpena behin betiko
bihurtuko da, eta ordenantzaren testu osoa aldizkari honetan eta Hernaniko Udalaren egoitza elektronikoan
argitaratuko da.

Hernanin, 2024ko apirilaren 30ean

Patxi Jagoba Lapatza-Gortazar Bengoa
Henaniko Udal idazkaria



